Nafarroako Parlamentuko Mahaiak, 2009ko ekainaren 1ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Ana Figueras Castellano andreak aurkeztutako galdera, Infanta Elena zentroaren esleipen-hartzaile berriei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko ekainaren 1ean

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker Batua foru parlamentarien elkarteko parlamentari Ana Figueras Castellanok, Legebiltzarreko Erregelamenduan ezarritakoaren babesean, ondoko galderak aurkeztu ditu, Nafarroako Gobernuak idatziz erantzuteko:

Zioen azalpena

Aspace fundazioak 13 urte eman ondoren Infanta Elena egoitza kudeatzen, kudeaketa esleitzeko lehiaketa berria egin da eta Mapfre-Quavitae taldeari esleitu diote aipatu zentroaren kudeaketa.

Egunkarietan agertutako zenbait informaziok zalantzak agertzen ditu talde esleipen-hartzaileak beste egoitza batzuetan eginiko kudeaketari buruz.

Galdera

Nafarroako Gobernuak ziurta al dezake Infanta Elena zentroaren kudeaketaren esleipen-hartzaile berriek zerbitzuaren kalitatea eta lanaren kalitatea bermatuko dietela egoiliarrei eta langileei, hurrenez hurren?

Iruñean, 2009ko maiatzaren 26an

Foru parlamentaria: Ana Figueras Castellano

